
Cilj ovog izvjestaja je iznijeti nalaze i predloZiti preporuke nakon analize pravnog okvira u Federaciji Bosne i Hercegovine u

Garancija lokalne autonomije u Federaciji Bosne i Hercegovine
kroz uskladenost sa standardima Evropske povelje o lokalnoj samoupravi
Stru¢no misljenje

Jens Woelk 1 i Adelina DZankovi¢?

Kontroverzna pitanja:

Konkretan slucaj: Da li nacelnici opéina u Federaciji Bosne i Hercegovine imaju ovlastenje da donesu
odluku o organizaciji sluzbi za upravu i drugih sluzbi jedinice lokalne samouprave (FBiH) ili im je
potrebna saglasnost opéinskog vije¢a na pravilnik o unutrasnjoj organizaciji sluzbi jedinice lokalne
samouprave?

Opce pitanje: Kakav je poloZaj Zakona o principima lokalne samouprave, usvojenog 2006. godine, u
pravnom sistemu? Da li je to lex specialis zakon za oblast lokalne samouprave?

Daljnje implikacije: Kakve su posljedice Siroko prisutne neuskladenosti s navedenim Zakonom o
principima lokalne samouprave u FBiH?

Kontekst : Pravni temelji lokalne samouprave u Bosni i Hercegovini

1. Bosna i Hercegovina se pridruZila Vijecu Evrope u aprilu 2002. godine, a ve¢ u julu iste godine

potpisala i u cijelosti ratificirala Evropsku povelju o lokalnoj samoupravi [u daljnjem tekstu:
,ECLSG" (engl. European Charter on Local Self-Government) ili ,Povelja“]. Povelja je u Bosni i
Hercegovini stupila na snagu u novembru 2002. godine. DrZava se obavezala da ¢e u domade
zakonodavstvo ugraditi princip lokalne samouprave kako bi garantirala njegovu djelotvornu
primjenu, te da ¢e prenijeti nadleZnosti na jedinice lokalne samouprave uz popratna financijska
sredstva i osigurati punu provedbu principa supsidijarnosti kako bi garantirala uspostavljanje
lokalne samouprave, kako je predvideno Poveljom.

Institucionalni sistem koji je uveden Ustavom Bosne i Hercegovine (Aneks 4. Dejtonskog mirovnog
sporazuma) garantira maksimalnu autonomiju dva entiteta — Republike Srpske (RS) i Federacije
Bosne i Hercegovine (FBiH). Sve nadleZnosti koje se odnose na lokalnu samoupravu u potpunosti
su povjerene entitetima. Entiteti su donijeli ustavne odredbe, kao i zakone, kojima je regulirana
lokalna samouprava. Stoga se lokalna samouprava ni ne spominje u Ustavu BiH (osim za Brcko
distrikt, ¢lan IV.4, iz 2009. godine).

Federacija Bosne i Hercegovine (FBiH) ima federalni sistem koji se sastoji od tri nivoa: opcine (ili
gradovi)?, kantoni i federalni nivo. U Federaciji BiH je vecina ovlastenja vezanih za lokalnu
samoupravu povjerena kantonima, zbog ¢ega Ustav FBiH sadrzi samo nekoliko generickih odredbi
o ovoj materiji, koje propisuju neke temeljne principe lokalne samouprave koji bi trebali biti
ugradeni u kantonalne ustave (¢l. VI.A.1.-6., s izmjenama i dopunama iz 2004. godine). Svi
kantonalni ustavi zapravo sadrze posebne odredbe u zasebnim dijelovima posveéenim , lokalnim

! Jens Woelk je profesor komparativnog ustavnog prava na Univerzitetu u Trentu (ltalija) i &lan Grupe nezavisnih eksperata
Kongresa lokalnih i regionalnih vlasti pri Vijecu Evrope ispred Njemacke.

2 Adelina DZankovi¢ je sekretar Opcine Centar Sarajevo, diplomirana pravnica sa poloZenim pravosudnim ispitom i savjetnica
u svojstvu lokalnog eksperta Kongresa lokalnih i regionalnih vlasti pri Vijec¢u Evrope.

3zZakonodavstvo Federacije Bosne i Hercegovine pravi distinkciju izmedu opcina i gradova, uz nekoliko efektivnih pravnih
razlika. Stoga se u ovom tekstu pojam “opcine” odnosi na lokalni nivo, koji obuhvata oba pojma.



vlastima“. Kantoni su donijeli svoje zakone o lokalnoj samoupravi kojima su uvedena razliCita
rjeSenja u pogledu ovlastenja i funkcija, oporezivanja i financijskih sredstava.

4. Kao rezultat toga, u FBiH se Povelja provodi kroz zakonodavstvo na federalnom i kantonalnom
nivou. Koordinacija ¢e se posti¢i Zakonom o principima lokalne samouprave iz 2006. godine (u
daljnjem tekstu: Zakon o principima), koji je u potpunosti uskladen s Poveljom. U praksi, medutim,
mnogi zakoni jo$ uvijek nisu uskladeni s ovim Zakonom.

5. U FBiH ne postoji posebno tijelo koje bi bilo posve¢eno lokalnoj samoupravi na federalnom nivou.
Organizaciona jedinica Federalnog ministarstva pravde (FMP), pored poslova koji se odnose na
upravu, u manjoj mjeri obavlja i poslove koji se odnose na lokalnu samoupravu.* Zbog toga postoji
veliki rizik da specificnosti i autonomija lokalne samouprave nisu u dovoljnoj mjeri uzeti u obzir.
Nasuprot tome, u Republici Srpskoj postoji Ministarstvo uprave i lokalne samouprave, s posebnim
resorima, ¢ime je uspostavljena razlika izmedu javne uprave i lokalne samouprave.

6. Posebnu garanciju prava na lokalnu samoupravu pruza Ustavni sud Federacije Bosne i Hercegovine
(US FBiH) u okviru svojih nadleZznosti (€lan IV.C.3. i 10.(3) Ustava).> Opéine se mogu obratiti
Ustavnom sudu FBiH zbog navodne povrede ustavnog prava na lokalnu samoupravu.

Pracenje provedbe Povelje: Kongres u svom lzvjestaju o BiH (2019)

7. U okviru pracenja® provedbe Povelje u BiH, Kongres lokalnih i regionalnih vlasti pri Vije¢u Evrope je
kao nuznost oznacio, izmedu ostalog, uskladivanje zakonodavstva, kao i potrebu osiguranja pratecih
financijskih sredstava kad god se nadleinosti delegiraju i prenose na opcine. U oba slucaja
preporucena je revizija zakonodavstva kako bi se ono u potpunosti uskladilo s Poveljom. Iznesene
su sljedece preporuke (naglasak dodan):

e 5. revidirati zakonodavstvo kako bi se izbjeglo preklapanje nadleznosti i osigurala
supsidijarnost u praksi, posebno u Federaciji Bosne i Hercegovine, uskladiti zakonodavstvo
kantona sa federalnim Zakonom o principima lokalne samouprave;“

e 5.f. revidirati zakonodavstvo kako bi se osiguralo da lokalne vlasti imaju odgovarajuéa i
primjerena financijska sredstva i osigurati da je prijenos delegiranih nadleznosti na nize nivoe
vlasti popracen odgovarajucim financijskim sredstvima;”.

8. Osim toga, lzvjestaj o monitoringu za BiH (2019) podsjeéa da je ,,jos 2012. godine data Preporuka
vlastima FBiH da razmotre osnivanje posebnog Ministarstva za lokalnu samoupravu (slicno onom u
Republici Srpskoj), kao sagovornika kantona i opéina“. Medutim, ,,takvo Ministarstvo do sada nije
osnovano. Opcine su stoga primorane obradati se raznim ministarstvima (na nivou FBiH)“.” Pitanje
koordinacionog sagovornika na politicCkom nivou ostalo je do danas otvoreno.

4zmedu ostalog, Zavod za javnu upravu je nadleZan i za ,izgradnju sistema lokalne samouprave”; web stranica Ministarstva
pravde FBiH (http://80.65.161.138/3ravda3/ministarstva/3ravda.php).

5U svom izvjedtaju o BiH (2019), Kongres se bavi pravnim lijekovima koji su na raspolaganju opéinama u FBiH (paragrafi 173.
i 175-178), istiCuci problem neizvrsenih presuda Ustavnog suda FBiH.

bLokalna i regionalna demokratija u Bosni i Hercegovini, lzvje$taj CG37( 2019)18finalni, 31. oktobar 2019. — Preporuka 442
(2019): https://rm.coe.int/local-and-regional-democracy-in-bosnia- and-herzegovina-monitoring-comm/168098072a
7Izvje$taj o monitoringu za BiH (2019), paragraf 103.

Konkretno pitanje: Dosljedna primjena odredbi ¢lana 15. Zakona o principima lokalne samouprave
u FBiH?

9. Prema ¢lanu 6. Povelje, opcine imaju ovlastenje da odrede vlastitu unutrasnju upravnu strukturu,
postujuci zakonske odredbe i ogranicenja. Opcenito, za to su potrebni prijedlog gradonacelnika/
nacelnika opcine i odluka gradskog/opcinskog vije¢a. Medutim, nacelnik opéine, kao izvrsna vlast i
rukovodilac organa uprave, takoder ima umjerenu nadleznost za odredivanje nacina organiziranja
sluzbi za upravu i uvodenje promjena ili uskladivanja u upravi.

10. Slijedom toga, u €lanu 15. Zakona o principima lokalne samouprave, implementirajuci ¢lan 6.
Povelje, propisane su nadleznosti (i odgovornosti) u vezi s organizacijom sluzbi, kao i unutrasnjom
organizacijom. Nacelnik, u okviru svoje nadleznosti, ,,utvrduje organizaciju sluzbi za upravu i drugih
sluzbi jedinice lokalne samouprave i donosi pravilnik o unutrasnjoj organizaciji sluzbi jedinice lokalne
samouprave" (u daljnjem tekstu: ,pravilnik o unutrasnjoj organizaciji“). Odredbom na kraju ¢lana
15. Zakona nacelniku se utvrduje odgovornost za ,ustavnost i zakonitost akata koje donosi”.

11. Nije ispoStovana obaveza uskladivanja zakonodavstva u pogledu nadleznosti za utvrdivanje
organizacije sluzbi za upravu i drugih sluzbi jedinica lokalne samouprave. To dovodi do
kontradiktornih odredbi koje se odnose na donoSenja propisa o organizaciji i unutrasnjoj strukturi
jedinice lokalne samouprave: prema ¢lanu 49. stav 4, ¢lanu 50. stav 3. i ¢lanu 52. stav 1, tacka 3. i
4. Zakona o organizaciji organa uprave u FBiH ( iz 2005. godine), odluku o unutrasnjoj organizaciji
sluzbi donosi opcinsko/gradsko vijece i za donosenje pravilnika o unutrasnjoj organizaciji sluzbi
potrebna je saglasnost opcinskog/gradskog vijeca, dok su ¢lanom 15. Zakona o principima lokalne
samouprave u FBiH (2006) ova ovlastenja povjerena gradonacelniku/nacelniku, bez potrebe za
takvom saglasnoscu gradskog/opcinskog vijeca. Ovlastenje za donosenje ove odluke i pravilnika o
unutrasnjoj organizaciji, po pravnoj logici, pripada gradonacelniku/ nacelniku, kao tijelu izvrSne
vlasti, u okviru njegovih zakonskih ovlastenja i obaveza provedbe zakona i drugih propisa.

Analiza: Dosljedno tumacenje hronoloskim redom i u skladu s nacelom lex specialis

12. Zakon o principima lokalne samouprave je lex specialis u pogledu organizacije lokalne samouprave
vis-a-vis opceg zakonodavstva u upravnoj sferi. Vlasti moraju primjenjivati njegove principe u
potpunosti i dosljedno, a ne selektivno. Lex specialis karakter potvrdilo je 2008. i 2009. godine
Federalno ministarstvo pravde,® u odnosu na ¢lanove Zakona 13.i 15.

13. Lex specialis karakter Zakona o principima lokalne samouprave i obaveza postivanja principa lokalne
samouprave naglaseni su u ¢lanu 58. istog Zakona o principima lokalne samouprave, kojim je
propisana obaveza stvaranja konzistentnosti na federalnom i kantonalnom nivou kroz
uskladivanje zakonodavstva (,,u roku od 3est mjeseci®).’

14. Dakle, Federacija i kantoni imaju zakonsku obavezu izraditi i garantirati konzistentan okvir koji
postuje lokalnu samoupravu, koja je potvrdena presudom Ustavnog suda Federacije Bosne i
Hercegovine.'® Medutim, ni Federacija Bosne i Hercegovine niti vecina kantona do sada nisu ispunili
ovu obavezu uskladivanjem svojih zakona donesenih prije stupanja na snagu Zakona o principima

8Dopisi Federalnog ministarstva pravde, akti 06-02-556/08 od 29. jula 2008. godine i 06-02-1090/08 od 12. februara 2009.
godine.

9Clan 58. Zakona o principima lokalne samouprave: ,Federacija BiH i kantoni duzni su uskladiti svoje zakone s ovim zakonom,
te izvrsiti prenos poslova i nadleznosti, kao i odgovornosti dodijeljenih jedinicama lokalne samouprave ovim zakonom u roku
od Sest mjeseci od dana njegovog stupanja na snagu ...”. (Naglasak dodan).

presuda Ustavnog suda FBiH U-14/09 od 12.10.2010.

lokalne samouprave. Cak 17 godina nakon isteka roka od $est mjeseci, samo je jedan kanton

uskladio svoje zakonodavstvo sa Zakonom o principima lokalne samouprave u FBiH.

Uporedna analiza pravnog okvira lokalne samouprave pokazuje da je Republika Srpska 2016. godine

donijela novi Zakon o lokalnoj samoupravi, koji je izmijenjen i dopunjen 2019. i nakon toga, 2021.

godine. Ovim zakonom je precizno definiran i prosiren djelokrug jedinica lokalne samouprave,

izvrSeno je razgraniCenje nadleznosti izmedu organa jedinica lokalne samouprave u skladu s

principom medusobnog uvazavanja, ali i istovremenom odgovornos¢u za vlastite nadleznosti, dok je

gradonacelniku/nacelniku dato ovlastenje za donosSenja odluka o organizaciji sluzbi i donosenje
pravilnika o unutra$njoj organizaciji.

U zemljama regije (Hrvatska, Crna Gora, Srbija) postoje razli¢ita rjeSenja u pogledu nadleznosti

jedinica lokalne samouprave, gradonacelnika/nacelnika opcina i gradskih/opdinskih vije¢a. Ove

specificnosti prvenstveno su posljedica teritorijalne organizacije zemlje:

- U Republici Hrvatskoj, jedinicama lokalne samouprave smatraju se opcine, gradovi i Zupanije.
Zakonom o lokalnoj samoupravi propisano je da odluku o organizaciji sluzbi donosi vijece, a
pravilnik o unutrasnjoj organizaciji donosi nacelnik, s tim da nacelnik ima veca ovlastenja u
pogledu raspolaganja i upravljanja imovinom (u FBiH ovo pitanje je u iskljucivoj nadleznosti
opdinskih vijeéa).

- U Crnoj Gori, iako se predsjednik opc¢ine bira posredno, odnosno iz reda odbornika, ovlastenje
za donosenje navedenih akata je u njegovoj nadleznosti i uz znatno Sira ovlastenja od ovlastenja
predvidenih u FBiH.

- Republika Srbija ima specificno uredenje lokalne samouprave sa sljedeéim uspostavljenim
organima: skupsStinom opStine, predsjednikom opstine, opsStinskim vijecem i opstinskom
upravom, pri ¢emu su predsjednik opstine i opstinsko vijece izvrini organi lokalne samouprave.
Predsjednik opstine i ¢lanovi opstinskog vije¢a biraju se posredno iz reda odbornika skupstine.
Skupstina donosi odluke o osnivanju sluzbi, dok nacelnik opstinske uprave ima ovlastenje da
ureduje i usmjerava rad sluzbi. Specifiénosti se odnose na status opstinskog vijeé¢a kao izvrSnog
organa sa ovlastenjem za donoSenje pravilnika o unutrasnjoj organizaciji sluzbi, kao i na
¢injenicu da opstinskim sluzbama ne rukovodi predsjednik opStine nego nacelnik opstinske
uprave kojeg postavlja skupstina opstine na osnovu javnog oglasa.

Medutim, ¢ak i bez zakonskih izmjena, dosljedno tumacenje prema opéim standardima pravnog

tumacenja moZe rijesiti sukobe izmedu suprotstavljenih pravnih izvora na osnovu pravila

hronoloskog reda i/ili pravila lex specialis. U kontroverznom slucaju, obje metode dovode do istog
rezultata: umjesto Zakona o organizaciji organa uprave u FBiH (2005) potrebno je primijeniti

Zakon o principima lokalne samouprave (2006). Ne samo da je Zakon o principima lokalne

samouprave kasnije donesen, nego je i poseban po svom sadrzaju, s obzirom na to da se odnosi na

lokalnu samoupravu kao na poseban sektor javne uprave, kao i na provedbu posebnog
medunarodnog ugovora o ovom pitanju (Povelja).

Federalno ministarstvo pravde je 2009. godine potvrdilo ovu ocjenu izri¢ito u odnosu na ovlastenje

za donosenje odluke o organizaciji sluzbi i pravilnika o unutrasnjoj organizaciji u Misljenju o

nadleZnostima organa odlucivanja u jedinicama lokalne samouprave.!!

Ustavni sud FBiH je 2010. godine presudio da je Kanton Sarajevo povrijedio pravo na lokalnu

samoupravu Opcine Centar Sarajevo zato Sto nije u zakonskom roku donio odgovarajuce

zakonodavstvo radi uskladivanja i time nije ispoStovao ¢lanove 58. 59. i 60. Zakona o principima

1Dopis Federalnog ministarstva pravde FBiH 06-02-109 (08 od 12.02.2009.)



lokalne samouprave.'? Ovom presudom je potvrden lex specialis karakter Zakona o principima
lokalne samouprave u FBiH, njegova povezanost s provedbom medunarodnog ugovora (tj. Povelje),
kao i obaveze uskladivanja zakona. Medutim, to do sada nije provedeno.

Problem: Nagla promjena u upravnoj praksi i praksi Ustavnog suda

20.

Kao $to je navedeno u tekstu gore, u prvom desetljecu nakon stupanja na snagu Zakona o principima
lokalne samouprave u FBiH, vlasti (ukljucujuéi Federalno ministarstvo pravde) su dale dosljedno
tumacdenje ovog pitanja, unato¢ neuskladenosti kantonalnih zakona s federalnim. Medutim, 2018. i
2020. godine Ministarstvo je neo¢ekivano promijenilo svoj stav, bez obrazloZenja, i sada smatra da
su principi Zakona o organizaciji organa uprave u FBiH obavezujuéi za jedinice lokalne
samouprave. U skladu sa dva akta, Zakon o organizaciji organa uprave u FBiH ,utvrduje osnovne
principe organizacije i funkcioniranja organa na svim nivoima vlasti“ i ,ima za cilj definiranje
identi¢nih obiljeZja organa i jedinstven nacin njihovog funkcioniranja“.!3> Federalno ministarstvo
pravde dodaje da je ,primjena Zakona o organizaciji organa uprave neupitna, jer su ta pitanja [tj.
donosenje pravilnika o unutrasnjoj organizaciji] uredena samo tim zakonom®. Time Ministarstvo
insistira na derogaciji odredbi Zakona o principima lokalne samouprave u FBiH koje na drugadiji
nacin ureduju ova pitanja, a koje predstavljaju izraz autonomije jedinica lokalne samouprave u
organizaciji upravne strukture.

Godine 2022. Ustavni sud FBiH je promijenio svoj stav smatrajuc¢i da odredbama Zakona o
organizaciji organa uprave u FBiH (¢lan 49. stav 4. i ¢lan 52. stav 3. i 4) o potrebnoj saglasnosti
gradskog/opcinskog vijeéa na pravilnik nije povrijedeno pravo na lokalnu samoupravu.* Za Ustavni
sud FBiH, jedinice lokalne samouprave kao takve i dalje zadrZavaju pravo da odreduju vlastitu
unutrasnju upravnu strukturu (kao $to je predvideno ¢lanom 6. Povelje); Cinjenica da unutar jedinice
lokalne samouprave odluku o organizaciji sluzbi donosi vije¢e, odnosno da o tome ne odlucuje sam
gradonacelnik/nacelnik nego je potrebna odluka odnosno saglasnost vije¢a, smatra se
»potencijalnim sukobom nadleznosti” ovih organa unutar jedinice lokalne samouprave te stoga nije
relevantno za razmatranje. Ne moZze se kvalificirati kao povreda prava jedinica lokalne samouprave
prema Povelji jer ,,one u granicama svojih nadleZznosti mogu uspostaviti odgovarajuéu upravnu
strukturu.”

Federalno ministarstvo pravde je u decembru 2022. godine dalo Misljenje da opcinsko/gradsko
vijee treba dati saglasnost na pravilnik o unutrasnjoj organizaciji opéinskog/gradskog organa.
Agencija za drzavnu sluzbu FBiH je ovo Misljenje uputila Gradu Sarajevu i svim opéinskim vije¢ima i
nacelnicima u Kantonu Sarajevo. Prethodno je izdala slican nalog Opcini Centar Sarajevo trazedi
dostavljanje Pravilnika o unutrasnjoj organizaciji sluzbi Opcinskom vije¢u i njegovu retroaktivnu
saglasnost. U ovim misljenjima i nalozima, Zakon o organizaciji organa uprave smatra se ,temeljnim
zakonom“ za organizaciju i funkcioniranje uprave na svim nivoima vlasti te se takoder mora
primjenjivati u slucajevima kada Zakon o principima lokalne samouprave predvida drugacije.

Bez jasne motivacije, ova nagla promjena sudske prakse Ustavnog suda FBiH i prakse vlasti FBiH
stvara znacajnu pravnu nesigurnost u pogledu ta dva zakona. Takoder se postavlja pitanje u vezi s
obavezom usaglasavanja propisa jer vecina kantona jos nije ispunila ovu obavezu. | kona¢no, time
se postavljaju vazna pitanja u vezi s djelokrugom lokalne autonomije.

12yUstavni sud FBiH U-14/09 iz oktobra 2010.
13 Federalno ministarstvo pravde, akti 03-49-1332/18 iz aprila 2018. godine i 03-45-2602/20 iz septembra 2020. godine.
14Ustavni sud FBiH U-12/22, oktobar 2022.

Formalno, jedinica lokalne samouprave moze joS uvijek odrediti odgovarajuc¢e unutrasnje upravne
strukture, ali ¢ée se povecavati pritisak da se postigne jedinstveno rjeSenje predvideno opcim
Zakonom o organizaciji organa uprave u FBiH, dok e se istovremeno smanjivati djelokrug ovlastenja
i autonomije jedinica lokalne samouprave koji je propisan Zakonom o principima lokalne
samouprave u FBiH.

Takoder, postoji i odredeni nejednak tretman, jer izvrSni organi Federacije i kantona ne trebaju
odobrenje parlamenata za akte koji se ti€u njihove unutrasnje upravne organizacije;
gradsko/opcinsko vijece sigurno nije parlament u formalnom smislu, ono je predstavnicko tijelo i
njegove funkcije u odnosu na gradonacelnika/ nacelnika sli¢ne su odnosu izmedu zakonodavnog i
izvrSnog organa. Takoder, neposrednim izborom gradonacelnika /nacelnika povecava se njegov
legitimitet i odgovornost za rad i funkcioniranje sluzbi jedinice lokalne samouprave, odnosno
odgovornost kao nosioca izvr$ne vlasti za akte koje donose organi uprave, za razliku od opcih akata
koji se upucuju na javnu raspravu i zahtijevaju odluku vijeca.

Drugo vazino pitanje je zakljuc¢ak koji proizlazi iz presude Ustavnog suda FBiH i koji se odnosi na
nepostojanje pravnog lijeka u slu¢aju sukoba nadleZnosti izmedu organa unutar jedinice lokalne
samouprave. Ovo pitanje svakako treba rijeSiti jer bi u suprotnom ova vaina oblast upravnog
djelovanja bila ostavljena bez sudske kontrole, a oni koji tvrde da su im povrijedena prava ne biimali
moguénost pravne zastite.

Daljnja pitanja: Obaveza financiranja paralelno s delegiranjem nadleZnosti

27.

28.

Pitanje poloZaja Zakona o principima lokalne samouprave u FBiH je opée pitanje zbog obaveze
uskladivanja drugih vaznih zakonskih propisa. Cak 21 godina nakon ratifikacije Povelje ova obaveza
joS uvijek uglavnom nije ispunjena. To se odnosi na prijenos poslova i nadleznosti, kao i odgovornosti
dodijeljenih jedinicama lokalne samouprave (¢lan 58. i 59. Zakona o principima lokalne samouprave
u FBiH )*° radi uskladivanja s Evropskom poveljom o lokalnoj samoupravi. Ustavni sud FBiH je u tom
razdoblju donio nekoliko presuda u kojima je utvrdio povredu prava na lokalnu samoupravu, ali iste
nikada nisu provedene (npr. Zakon o mati¢nim knjigama u FBiH — postoji nekoliko presuda Ustavnog
suda FBiH); Zakon o Sumama FBiH; Zakon o koncesijama Kantona Sarajevo; Zakon o izmjenama i
dopunama Zakona o vraéanju, dodjeli i prodaji stanova u FBiH; Zakon o izmjenama i dopunama
Zakona o prodaji stanova na kojima postoji stanarsko pravo u FBiH).

Takoder, prijenos ili delegiranje novih odgovornosti opéinama obi¢no ne ukljuuje prijenos
financijskih sredstava potrebnih za izvrSenje novih poslova (npr. Zakon o pripadnosti javnih prihoda
u Federaciji Bosne i Hercegovine; Zakon o racunovodstvu i reviziji u FBiH; Zakon o izmjenama Zakona
o vodama Kantona Sarajevo; Zakon o predskolskom odgoju i obrazovanju u Kantonu Sarajevo; Zakon
o mati¢nim knjigama FBiH).

15¢lan 58. Zakona o principima lokalne samouprave u FBiH: ,Federacija Bosne i Hercegovine i kantoni duzni su uskladiti svoje
zakone s ovim zakonom, te izvrSiti prenos poslova i nadleznosti, kao i odgovornosti dodijeljenih jedinicama lokalne
samouprave ovim zakonom u roku od Sest mjeseci od dana njegovog stupanja na snagu”“.

Zakon o principima lokalne samouprave u Federaciji Bosne i Hercegovine, koji je usvojen 2006.
godine, mora se primjenjivati i u potpunosti postivati. Kao posebnom zakonodavnom osnovom za
lokalnu samoupravu u BiH (i unutar FBiH), njime se provode principi Evropske povelje o lokalnoj
samoupravi, koja je medunarodni ugovor koji je BiH ratificirala 2002. godine. Njegova glavna
funkcija je koordinirati kantonalno zakonodavstvo koje mora biti uskladeno da bi garantiralo
potpunu provedbu principa Povelje i na kantonalnom nivou. Zbog toga se prioritet mora dati
principima sadrzanim u Zakonu o principima lokalne samouprave:

e kantoni i FBiH moraju hitno ispuniti svoju — zakasnjelu — obavezu uskladivanja svojih zakona sa
Zakonom o principima lokalne samouprave u FBiH.

e sve vlasti FBiH trebaju poStovati poseban karakter Zakona o principima lokalne samouprave u
FBiH u primjeni i tumacenju drugih zakona koji mogu utjecati na lokalnu samoupravu. Zakon o
principima lokalne samouprave u FBiH usvojen je kao poseban zakon koji garantira lokalnu
samoupravu i njene principe u odnosu na opce zakonodavstvo, npr. u odnosu na opcu
organizaciju upravnih struktura.

Da bi se u potpunosti ispostovala Evropska povelja o lokalnoj samoupravi i efikasno garantirala
lokalna samouprava u Federaciji BiH, klju¢na je svijest o evropskim principima Povelje i posebnosti
Zakona o principima lokalne samouprave u FBiH koji uokviruje te principe radi njihove primjene u
FBiH. Savez opcina i gradova mozZe organizirati seminare ili javne rasprave po tom pitanju, uz ucesce
donositelja odluka na svim nivoima vlasti u FBiH (ukljucujuéi i gradonacelnike/nacelnike).

Sto se tice konkretnog pitanja ovlastenja gradonacelnika/nacelnika za donosenje odluke o
unutrasnjoj organizaciji sluzbi za upravu i drugih sluzbi jedinice lokalne samouprave i navodno
potrebne saglasnosti opéinskog/gradskog vijeca, Parlament FBiH i Vlada FBiH trebaju garantirati
provedbu zakonske obaveze i uskladivanje odredbi ¢lana 49. stav 4, ¢lana 50. stav 3. i ¢lana 52.
stav 1. tacka (3) i (4) Zakona o organizaciji organa uprave u FBiH sa odredbama ¢lana 15. Zakona o
principima lokalne samouprave, uvaZzavajuéi poseban karakter i prioritet Zakona o principima
lokalne samouprave u reguliranju pitanja koja se odnose na lokalnu samoupravu u FBiH.

Osim toga, vazno pitanje prijenosa/delegiranja nadleZnosti jedinicama lokalne samouprave skupa
s odgovarajuc¢im financijskim sredstvima trebalo bi urediti u posebnom dijelu nacrta Zakona o
financiranju jedinica lokalne samouprave, koji bi uskoro trebao biti usvojen. Na ovom zakonu ve¢
dugo inzistira Savez opcina i gradova FBiH; nacrt postoji, ali je potrebno odrzati raspravu o nacrtu u
radnoj grupi i Parlamentu.® Savez opéina i gradova FBiH bi mogao podici svijest javnosti o potrebi
donosenja ovakvog zakona radi postizanja efikasnog sistema lokalne samouprave.

Na kraju, pravna i sudska zastita jedinica lokalne samouprave treba obuhvatiti i sporove izmedu
organa unutar jedinica lokalne samouprave. U slu¢aju navoda o povredama prava, Ustavni sud FBiH
trebao bi postupati i odlucivati o tim sporovima. U konkretnom slucaju internih propisa, bitno je da
li se poStuju nadleznosti gradonacelnika/nacelnika.

18vidi Izvjestaj Kongresa o monitoringu za BiH (2019), paragraf 138.



